
UUM ONLINE: Bagi mencapai Triple ISO dalam Pengurusan Kualiti, Alam Sekitar dan Keselamatan 
(ISO 14001), Othman Yeop Abdullah Graduate School of Business (OYAGSB) telah menganjurkan 
BizTalk, siri wacana intelektual di Studio OYAGSB, pagi tadi. 
 
BizTalk bertajuk 'Preserving & Protecting The Earth; How Do We Play Our Role?' menampilkan 
penceramah berpengalaman, Armpon a/p I Weng dan Lim Kim Yook yang mana masing-masing 
berkongsi pengalaman dan kepakaran dalam penilaian alam sekitar dan sistem pengurusan kualiti. 
 
Dalam sesi bersama Armpon a/p I Weng, beliau berkongsi informasi untuk mewujudkan persekitaran 
yang selamat dan kondusif untuk produktiviti dan pembangunan. 
 
Menurutnya, penjagaan alam sekitar sepatutnya bermula dari diri sendiri, seterusnya akan menjadi 
ikutan orang lain supaya semua orang dapat hidup dalam persekitaran bebas dari pencemaran. 
 
Sementara itu, penceramah jemputan, Lim Kim Yook pula berkongsi pengalamannya dalam sistem 
pengurusan kualiti yang melibatkan ISO. 
 
Di akhir program, Dekan OYAGSB, Prof Dr Zeljko Sevic telah melancarkan 'Environmental Policy' iaitu 
sistem pengurusan alam sekitar yang akan diaplikasikan kepada semua warga OYAGSB bertujuan 
untuk mencapai peningkatan pengurusan alam sekitar yang berterusan melalui pelaksanaan sistem 
pengurusan dengan objektif dan sasaran ditetapkan. 
 
Dengan adanya polisi itu akan membantu mengurangkan kesan buruk ke atas alam sekitar menerusi 
amalan pencegahan pencemaran dengan mematuhi undang-undang, seterusnya menjadikan amalan 
OYAGSB itu sebagai ikutan atau 'role model' kepada orang lain. 

